
“AzerGold” QSC-nin  2019-cu il üzrə maliyyə nəticələri 
“AzerGold” QSC-in 2019-cu il üzrə maliyyə hesabatlarına kənar auditor olaraq “Baker Tilly 
Azerbaijan” QSC rəy vermişdir. Auditorun Cəmiyyətin maliyyə hesabatı barədə rəyi 
müsbətdir. Ölkəmiz üçün, xüsusən də regionların sosial-iqtisadi inkişafı üçün böyük 
əhəmiyyət kəsb edən sahədə - dağ-mədən sahəsində fəaliyyət göstərən “AzerGold” 
QSC-in fəaliyyətində bir sıra aspektlər üzrə müsbət tendensiyalar müşaiyət edilir.  

 

Cəmiyyətin satış gəlirləri 48% artıb. 

2018 – ci ildə “AzerGold” QSC-nin satışları 58 369 947 ABŞ dolları olduğu halda, 2019 – 
cu il üçün bu rəqəm 27 798 421 ABŞ dolları (və ya 48%) artaraq 86 168 368 ABŞ dolları 
təşkil edib.  

Satış gəlirlərinin artmasının əsas səbəbi 2018-ci ilə nisbətdə 2019-cu ildə həm 
qiymətlilərin (qızıl və gümüş) satış həcmlərinin daha artıq olması, həm də ki, dünya 
bazarlarında qiymətlilərin ortalama satış qiymətlərinin daha yüksək olmasıdır. 

 

Cəmiyyətin Ümumi mənfəəti, Ümumi mənfəət marjası, Xalis mənfəəti və EBITDA 
artıb. 

Ümumi mənfəətin, ümumi mənfəət marjasının, xalis mənfəətin və EBITDA (faiz, vergi və 
amortizasiya xərcləri çıxılmazdan əvvəlki əməliyyat mənfəəti) artmasının əsas səbəbləri 
hasilatın və bunun sayəsində satış həcminin artması, orta qiymətin yüksək olması və satış 
gəlirlərinin artımının satışın maya dəyərinin artımı ilə müqayisədə 4.7% çox  olmasıdır.  

Cəmiyyətin ümumi mənfəəti 2018 – ci ildəki 19 383 450 ABŞ dolları ilə müqayisədə 11 
077 804 ABŞ dolları (və ya 57%) artaraq 2019 – cu ildə 30 461 254 ABŞ dollarınadək 
yüksəlib. Ümumi mənfəətin (satışdan gəlirlərlə satışın maya dəyəri arasında olan fərq) 
satışdan gəlirlərə olan nisbəti ilə hesablanan ümumi mənfəət marjası 2018 – ci ildə 33% 
idisə, 2019 – cu ildə bu göstərici 35% təşkil edib.  

Cəmiyyətin xalis mənfəəti isə 2018 – ci ildəki 8 040 940 ABŞ dolları ilə müqayisədə 4 405 
224 ABŞ dolları (və ya 55%) artaraq 2019 – cu ildə 12 446 164 ABŞ dollarınadək yüksəlib. 
Cəmiyyət 2018 – ci ili 32 276 699 ABŞ dolları EBITDA ilə başa vurmuşdusa, 2019 – cu 
ildə bu göstərici 36% artaraq 43 876 416 ABŞ dolları olub. 

 

Cəmiyyətin pul vəsaitləri artıb. 

Cəmiyyətin pul vəsaitləri və onların ekvivalentləri 2018 – ci ildəki 4 707 563 ABŞ dolları 
ilə müqayisədə 12 429 646 ABŞ dolları (və ya 264%) artaraq 2019 – cu ildə 17 137 209 
ABŞ dollarınadək yüksəlib. 



 

Cəmiyyətin kapitalı artıb. 

Cəmiyyətin ümumi kapitalı 2018 – ci ildə 9 243 471 ABŞ dolları təşkil etdiyi halda, 2019-
cu ildə bu göstərici 18 328 517 ABŞ dolları (və ya 198%) artaraq 27 571 988 ABŞ dolları 
təşkil edib.  

Ümumi kapitalın artması cari ilin xalis mənfəəti (12 446 164 ABŞ dolları) hesabına, habelə 
dövlət tərəfindən 5,882,353 ABŞ dolları (10 milyon manat həcmində) nizamnamə 
kapitalının artırılmasına əsaslanır. 2019-cu ilin sonuna Cəmiyyətin səhm kapitalı 
7,178,953 ABŞ dolları olmuşdur (2018-ci ildə 1,296,600 ABŞ dolları). 

 

Aktivlərdən səmərəli istifadə edilib. 

Aktivlərin gəlirlilik indikatoru (ROA - Return on Assets), dövr üzrə xalis mənfəətin cəmi 
aktivlərə olan nisbəti ilə hesablanır. Bu indikator şirkətin ümumi aktivlərinə nisbətən nə 
qədər qazanclı olduğunun göstəricisidir. Bu nisbət nə qədər yüksək olarsa, deməli aktivlər 
bir o qədər daha səmərəli şəkildə idarə olunur və müəssisə mövcud resurslardan optimal 
səviyyədə mənfəət əldə edir. Aktivlərin gəlirlilik indikatoru 2019-cu ildə artaraq 11% 
olmuşdur (2018-ci ildə 7%). 

 

Borc/Kapital nisbəti əhəmiyyətli dərəcədə azalıb. 

Diqqəti cəlb edən müsbət məqamlardan biri də, Cəmiyyətin borc / kapital nisbətinin 
əhəmiyyətli dərəcədə azalmasıdır. Mənfəətin əldə edilməsi və nağd vəsaitlərin 
daxilolması ilə bu göstərici 2018 – ci ildə 10.13, 2019 – cu ildə isə 2.63 səviyyəsinə 
qədər enib. Eyni zamanda qeyd edilməlidir ki, 2019 – cu ildə Cəmiyyətin qazandığı 
mənfəətlə yanaşı, Nizamnamə kapitalının 5,882,353 ABŞ dolları artırılması, habelə pul 
siyasətinin səmərəli idarəolunması nəticəsində kredit öhdəliklərinin zamanında 
qarşılanması, borc / kapital nisbətinin azalmasını şərtləndirib. Cəmiyyətin nağd 
vəsaitlərini də nəzərə alaraq hesablamalar aparıldıqda isə, nisbət 2.01 səviyyəsinə 
qədər enir. 

 

Faizlər üzrə ödəniş təminatı əmsalı artıb. 

Bu indikator biznesin mövcud faiz borcunu ödəmə qabiliyyətinin göstəricisi olub, faiz və 
vergilər çıxılmadan əvvəlki mənfəətin (EBIT) dövr üçün hesablanmış faiz xərclərinə olan 
nisbəti ilə hesablanır.  

Cəmiyyətin faizlər üzrə ödəniş təminatı əmsalı 2018 – ci ildə 3.42 idisə, 2019 – cu ildə 
daha da artaraq 5.01 olub. Bu komponenti şərtləndirən əsas səbəblər - kredit 



öhdəliklərinin azalması ilə faiz öhdəliklərinin enməsi, habelə likvidlik pozisiyasının stabil 
qalmasıdır. 

FƏRQ, 18/19
İNDİKATORLAR 2018 2019 USD %
Satışdan Gəlirlər 58,369,947  86,168,368  27,798,421  48%
Ümumi Mənfəət 19,383,450  30,461,254  11,077,804  57%
EBITDA 32,276,699  43,876,416  11,599,717  36%
Xalis Mənfəət 8,040,940    12,446,164  4,405,224    55%
Cəmi Kapital 9,243,471    27,571,988  18,328,517  198%













“AZERGOLD” QAPALI SƏHMDAR CƏMİYYƏTİ 
 
PUL VƏSAİTLƏRİNİN HƏRƏKƏTİ HAQQINDA HESABAT 
31 DEKABR 2019-CU İL TARİXİNƏ 
(Əksi göstərilmədiyi halda, ABŞ dolları ilə) 

Qeydlər 31 dekabr  

2019-cu il 

tarixində başa 

çatmış il üzrə 

 31 dekabr  

2018-ci il 

tarixində başa 

çatmış il üzrə 

     ƏMƏLİYYAT FƏALİYYƏTİNDƏN DAXİL OLAN PUL 

VƏSAİTLƏRİ:   

 

 

Mənfəət vergisindən əvvəl gəlirlər   15,092,212  9,949,324 

Mənfəət vergisindən əvvəl gəlirlər ilə xalis pul vəsaitlərinin hərəkətinin 

üzləşdirilməsinə dair düzəlişlər:     

Maliyyə xərcləri 26 3,765,987  4,118,147 

Əmlak, tikili və avadanlıqların amortizasiyası və tükənməsi 23, 25 13,551,623  6,429,356 

Qeyri-maddi aktivlərin amortizasiyası və tükənməsi 23, 25 11,466,594  11,779,872 

Dəyərsizləşmə zərərləri 7, 8 5,695,123  1,582,754 

Digər nağdsız əməliyyatlar  134  804 

     
Dövriyyə kapitalında dəyişikliklərindən əvvəl əməliyyat fəaliyyəti 

üzrə pul vəsaitlərinin hərəkəti  49,571,673  33,860,257 

     
Əməliyyat aktivləri və öhdəlikləri üzrə dəyişikliklər:     

Debitor borcları və digər alınacaq vəsaitlər  1,858  115,736 

Avans ödənişləri  (781,434)  521,999 

Mal-material ehtiyatları  6,952,812  (1,246,161) 

Digər cari aktivlər  (3,233,607)  (2,469,951) 

Kreditor borcları və digər ödəniləcək vəsaitlər  88,973  401,236 

Digər cari öhdəliklər  103,936  (665,043) 

     

Əməliyyat fəaliyyətindən daxil olan pul vəsaitlərinin hərəkəti  52,704,211  30,518,073 

     
Ödənilmiş mənfəət vergisi  -  (500,000) 

     Əməliyyat fəaliyyətindən yaranan xalis pul vəsaitləri  52,704,211  30,018,073 

      İNVESTİSİYA FƏALİYYƏTİNDƏN DAXİL OLAN PUL 

VƏSAİTLƏRİ:     

Əmlak, tikili və avadanlıqlar və mədənlərin işlənilməsi üzrə 

məsrəflər  (13,909,522)  (3,272,642) 

Kəşfiyyat və qiymətləndirmə aktivləri üzrə investisiyalar  (7,117,318)  (5,537,819) 

Digər qeyri-maddi aktivlər üzrə investisiyalar  (89,109)  (242,909) 

Əvvəlki podratçılardan aktivlər qrupunun alınması  -  (700,000) 

     

İnvestisiya fəaliyyətində istifadə edilən xalis pul vəsaitləri  (21,115,949)  (9,753,370) 

      
MALİYYƏ FƏALİYYƏTİNDƏN DAXİL OLAN PUL 

VƏSAİTLƏRİNİN HƏRƏKƏTİ:     

Səhm kapitalında artım üzrə daxilolmalar  5,882,353  - 

Borc alınmış vəsaitlər üzrə daxilolmalar 17 -  8,200,000 

Borc alınmış vəsaitlərin geri ödənilməsi 17 (21,081,034)  (24,730,847) 

Ödənilmiş faizlər 17 (3,482,178)  (3,998,427) 

İcarə öhdəliyi üçün faiz ödənişi 19 (85,076)  - 

İcarə öhdəliyi üçün əsas məbləğ ödənişi 19 (392,681)  - 

     Maliyyə fəaliyyətində istifadə edilən xalis pul vəsaitləri  (19,158,616)  (20,529,274) 

